
ᐊᓄᑭᐃᐧᐁᐧᐃ ᐧᐃᑐᑲᑫᐧᐃᓐ

ᐅᐅᒪ ᐅᓐᑌᕆᐅ ᐅᑭᒪᐧᐃᓂᒃ ᐧᐃᑐᑲᑫᐧᐃᓐ ᐅᑐᒋ ᐧᐃᒋᐃᑯᓇᐧᐊ ᐊᐧᐃᔭᒃ ᒋᑌᐱᓇᒧᐧᐊᒡ ᐊᓄᑭᐧᐃᓇᓐ ᑲᔦ ᐃᐧᓇᒋᑲᑌᐧᐊᓐ ᒋᐊᔭᒪᑲᑭᓐ ᐊᐧᐃᔭᒃ 
ᑲᓇᓇᑕᐧᐃᐧᐊᓄᑭᐧᐊᒡ ᑲᔦ ᐊᓄᑭᐧᐃᓇᓐ ᑲᐱᒥᐧᐃᑐᐧᐊᒡ ᑲᓇᓇᑐᓇᐧᐊᐧᐊᒡ ᐅᔥᑭ ᐊᓄᑭᐊᑲᓇᓐ ᒋᐧᐃᒋᑐᓂᒡ ᑲᐃᔑ ᐅᑕᓄᑭᐧᐃ ᐱᒥᐧᐃᒋᑫᐧᐃᓂᐧᐊᒡ.

ᑕᐧᑲᓄᓐ ᐯᐸᑲᓐ ᐧᐃᑐᑲᑫᐧᐃᓇᓐ ᑲᑭᐅᒋ ᒪᒋᑕᒋᑲᑌᑭᐸᓂᓐ ᑲᐃᔑᓇᓄᑌᓭᑭᓐ ᐊᓄᑭᐃᐧᐁᐧᐃᓇᓐ ᑲᔦ ᑭᑭᓄᐊᒪᑫᐧᐃᓇᓐ ᒋᑭᐊᓂ ᐊᔭᐧᐊᐸᓐ ᐊᐧᐃᔭᒃ ᑲᔦ 
ᑭᒋᐊᓄᑭᐧᐃᑲᒥᑯᓐ ᑲᐊᓐᑕᐧᐁᓂᒪᐧᐊᒡ ᐊᓄᑭᐊᑲᓇᓐ ᒋᑲᔥᑭᑐᓂᒡ ᐃᓇᓄᑭᐧᐃᓇᓐ. ᒥᐅᒪ ᑫᑭᐅᒋ ᐧᐃᒋᐃᑯᐧᐊᐸᓐ ᐊᐧᐃᔭᒃ ᒋᐊᓂ ᑌᐱᓇᒪᓱᐧᐊᒡ ᑭᒋᐊᓄᑭᐧᐃ 
ᑭᑭᓄᐊᒪᑫᐧᐃᓇᓐ ᑲᔦ ᐊᓄᑭᐃᑯᐧᐃᓇᓐ. ᒥᓯᐧᐁ ᐅᐅᒪ ᐅᓐᑌᕆᐅ ᐊᔭᒪᑲᓐ ᐅᐅᐧᐁ ᑎᓄᐧᐃ ᐧᐃᑐᑲᑫᐧᐃᓐ.

ᐊᓄᑭᐧᐃᓇᓐ ᑲᐱᒥᐧᐃᑐᐧᐊᒡ ᐅᐅᒪ ᐅᓐᑌᕆᐅ ᑲᔦ ᑲᓇᓇᑕᐧᐊᐸᒪᐧᐊᒡ ᑫᐊᓄᑭᑕᒪᑯᐧᐊᒡ ᒥᐅᒪ ᑫᑭᐊᓄᒋ ᐧᐃᒋᐃᑯᐧᐊᐸᓐ ᑲᐊᔭᒪᑲᒃ ᐅᐅᐧᐁ ᐊᓄᑭᐃᐧᐁᐧᐃ 
ᐧᐃᑐᑲᑫᐧᐃᓐ.

ᐁᑯᓀᓐ ᑎᓄᐧᐃ ᐧᐃᑐᑲᑫᐧᐃᓇᓐ ᑲᐊᔭᒪᑲᑭᓐ ᐅᐅᒪ?

ᒥᑕᔥ ᐅᐅᒪ ᐧᐃᑐᑲᑫᐧᐃᓂᒃ ᓂᐧᓴᔦᒃ ᐅᓐᒋᐱᑭᔑᔭᒪᑲᓄᓐ ᒋᐅᒋ ᐧᐃᒋᐃᑯᐧᐊᒡ ᐊᐧᐃᔭᒃ ᑲᐃᔑ ᐸᐯᔑᑯᐧᐊᒡ:
ᐧᐃᓐᑕᒪᑫᐧᐃᓇᓐ ᑲᔦ ᐅᓐᑎᓂᑫᑕᒪᑫᐧᐃᓇᓐ ᒥᐅᒪ ᑲᑭᐅᒋ ᐧᐊᐧᐁᓇᒋᑲᑌᑭᓐ ᑭᑭᓄᐊᒪᑫᐧᐃ ᒪᐧᐊᒋᐃᑎᐧᐃᓇᓐ, ᐧᐃᓐᑕᒪᑫᐧᐃᓇᓐ ᑲᔦ ᐅᓐᑎᓂᑫᑕᒪᑫᐧᐃᓇᓐ ᐅᒋ 
ᐃᓂᐧᐁᓂᐧᐊᓐ ᐊᓄᑭᐧᐃᓇᓐ, ᑕᔑᑫᐧᐃᓂᒃ ᑲᑕᐧᑲᒃ ᐊᓄᑭᐧᐃ ᐱᒥᐧᐃᒋᑫᐧᐃᓐ, ᐊᓄᑭᐧᐃ ᑭᑭᓄᐊᒪᑫᐧᐃᓇᓐ ᑲᔦ ᐊᓂᓐ ᑫᑐᑕᑭᐸᓐ ᑲᐧᐃ ᓇᓇᑕᐧᐃᐧᐊᓄᑭᒡ. ᐊᔭᒪᑲᑐᓐ 
ᑲᔦ ᐧᐃᓐᑕᒪᑫᐧᐃᓇᓐ ᐊᓄᑭᐧᐃ ᑭᑭᓄᐊᒪᑫᐧᐃᓇᓐ ᑲᔦ ᐅᓐᑎᓂᑫᑕᒪᑫᐧᐃᓇᓐ ᐊᔕ ᑲᑭᑭᔑᑐᐧᐊᒡ ᐅᑭᑭᓄᐊᒪᑯᐧᐃᓂᐧᐊ ᐊᐧᐃᔭᒃ ᑲᓇᓇᑕᐧᐊᓄᑭᐧᐊᒡ ᐃᐃᒪ ᐃᓇᑫ 
ᑲᑭᐃᔑ ᑭᑭᓄᐊᒪᐃᐧᑕ ᒋᐃᓇᓄᑭᐊᑲᓂᐧᐃᐧᐊᒡ.
ᐊᓄᑭᐧᐃᓐ ᐅᓇᒋᑫᐧᐃᓐ ᑲᔦ ᐧᑲᔭᓐᒋᐧᐃᓐ ᐅᒋᐧᐃᒋᐊᑲᓂᐧᐃᐧᐊᒃ ᐊᐧᐃᔭᒃ ᑲᐊᓐᑕᐧᐁᑕᒧᐧᐊᒡ ᐅᐅᒪ ᒋᐅᒋ ᐧᐊᐧᐃᑐᑲᐧᐃᐧᑕ ᐁᑯᓀᓐ ᑎᓄᐧᐃ ᐃᓇᓄᑭᐧᐃᓇᐣ 
ᑲᓇᓇᑐᓇᒧᐧᐊᒡ ᑲᔦ ᐊᓐᑎ ᑫᐃᔑ ᓇᓇᑐᓇᒧᐧᐊᒡ ᑲᔦ ᑕᔥ ᐃᑯ ᑯᑕᑭᔭᓐ ᐯᐸᑲᓐ ᑲᐃᔑᓭᑭᓐ ᑲᐧᐃ ᓇᓇᑕᐧᐊᓄᑭᓇᓂᐧᐊᒃ.
ᐊᓄᑭᐃᐧᐁᐧᐃᓂᒃ ᑲᔦ ᐊᓄᑭᐧᐃᓂᒃ ᑲᐃᔑ ᐸᑭᑎᓇᑲᓂᐧᐃᐧᐊᒡ ᐧᐃᑐᑲᑫᐧᐃᓐ ᒥᐅᒪ ᐁᐅᒋ ᓇᓇᑕᐧᐊᐸᒋᑫᑕᒪᐧᐃᐧᑕ ᐱᑯ ᐊᓐᑎ ᐊᓄᑭᐧᐃᑲᒥᑯᒃ ᒋᑕᔑᒪᒋᑕᐊᑲᓂᐧᐃᒡ 
ᒋᐅᒋ ᐱᒥ ᑭᑭᓄᐊᒪᑯᓯᒡ ᑲᐃᔑᐱᒥᐧᐃᒋᑲᑌᒃ ᐊᓄᑭᐧᐃᓐ.

ᐊᓂᓐ ᑫᑭᐃᔑ ᐧᐃᑐᑲᑯᐸᓐ ᐊᓄᑭᐧᐃᓇᓐ ᑲᐱᒥᐧᐃᑐᐧᐊᒡ ᑭᔥᐱᓐ ᐅᐧᐁᓂ ᐊᐸᒋᑐᐧᐊᒡ ᐊᓄᑭᐃᐧᐁᐧᐃ ᐧᐃᑐᑲᑫᐧᐃᓂ?

ᐊᓄᑭᐧᐃᓇᓐ ᑲᐱᒥᐧᐃᑐᐧᐊᒡ ᑲᓇᓇᑕᐧᐊᐸᒪᐧᐊᒡ ᑫᐊᓄᑭᑕᒪᑯᐧᐊᒡ ᒥᐃᒪ ᑫᑭᐃᔑ ᐊᓐᑕᐧᐃ ᐧᐃᑕᒧᐧᐊᐸᓐ ᑲᐊᓂᑕᐧᐃᓭᑭᓐ ᐊᓄᑭᐧᐃᓇᓐ ᐧᐁᑎ ᐧᐃᓐᑕᒪᑫᐧᐃᓇᓐ ᑲᔦ 
ᐅᓐᑎᓂᑫᐧᐃᓇᓐ ᑲᑕᓇᓄᑲᒋᑲᑌᑭᓐ. ᐧᐁᑎ ᑕᔥ ᑲᔦ ᐊᓄᑭᐃᐧᐁᐧᐃ ᐧᐃᑐᑲᑫᐧᐃᓂᒃ ᑲᑕᓇᓄᑭᐧᐊᒡ ᐅᒋᒥᓇᑲᓂᐧᐃᐧᐊᒃ ᐊᓄᑭᐧᐃᓇᓐ ᑲᐱᒥᐧᐃᑐᐧᐊᒡ ᐅᓇᓇᑕᐧᐃ 
ᑭᑫᓂᒥᑯᐧᐃᓂᐧᐊ ᐊᐧᐃᔭᒃ ᑲᔦ ᑕᓯᓐ ᑲᐊᔭᐧᐊᒡ ᒋᑭᑲᔥᑭᑐᐧᐊᐧᑫᓐ ᒋᐃᓇᓄᑭᐧᐊᒡ. ᑲᔦ ᑕᔥ ᐅᐅᒪ ᐧᐃᑐᑲᑫᐧᐃᓂᒃ ᐊᓄᑭᐧᐃᓇᓐ ᑲᐱᒥᐧᐃᑐᐧᐊᒃ ᑕᑭᐅᒋ 
ᐧᐃᒋᐃᑲᓂᐧᐃᐧᐊᒃ ᒋᒪᒋᓂᔥᑲᑐᐧᐊᒡ ᐊᓄᑭᐧᐃ ᑭᑭᓄᐊᒪᑫᐧᐃᓂ ᐁᑲ ᓂᐱᐧᐊ ᒋᐅᒋ ᐸᓂᒋᑫᐃᑯᐧᐊᒡ ᐃᐃᒪ ᐅᑕᓄᑭᐧᐃᓂᒃ ᒋᑕᔑ ᑭᑭᓄᐊᒪᑯᓯᓂᒡ ᐅᐅᒪ 
ᐧᐃᑐᑲᑫᐧᐃᓂᒃ.

ᐊᐧᐁᓀᓐ ᐅᐧᐁᓂ ᑫᑭᐅᑕᐱᓇᑭᐸᓐ?

ᐧᐃᓐᑕᒪᑫᐧᐃᓇᓐ ᑲᔦ ᐅᓐᑎᓂᑫᑕᒪᑫᐧᐃᓇᓐ: ᐱᑯ ᐊᐧᐁᓀᓐ ᑲᓇᓇᑕᐧᐃᐧᐊᓄᑭᒡ ᑫᒪ ᑲᔦ ᑭᑭᓄᐊᒪᑯᐧᐃᓂ ᒥᐅᒪ ᑫᑭᐅᒋ ᐧᐊᐧᐃᑕᒪᐧᐊᑲᓂᐸᓐ ᐊᓐᑎ ᑫᑭᐅᒋ 
ᒪᒋᑕᐸᓐ. 
ᐊᓄᑭᐧᐃᓐ ᐅᓇᒋᑫᐧᐃᓐ ᑲᔦ ᐧᑲᔭᓐᒋᐧᐃᓐ ᑲᔦ ᐊᓄᑭᐃᐧᐁᐧᐃᓂᒃ ᑲᔦ ᐊᓄᑭᐧᐃᓂᒃ ᑲᐃᔑ ᐸᑭᑎᓂᐧᑕ ᐧᐃᑐᑲᑫᐧᐃᓐ:  ᐱᑯ ᐊᐧᐁᓀᓇᒃ 16 ᑲᑕᓱᐱᐳᓀᐧᐊᒡ 
ᑲᔦ ᑲᐊᓂᑭᒋᐊᐧᐃᐧᐊᒡ. ᐁᑲ ᑲᑭᑭᓄᐊᒪᑯᓯᐧᐊᒡ ᑲᔦ ᐁᑲ ᑲᐅᑕᓄᑭᐧᐃᓂᒡ ᑲᔦ ᐁᑲ ᑲᑌᐱᓇᒃ ᔓᓂᔭᐧᐃ ᐧᐃᑐᑲᑯᐧᐃᓂ.

ᐊᓐᑎ ᑫᑭᐅᒋᑌᐱᓇᒪᐸᓐ ᐅᐅᐧᐁ ᑎᓄᐧᐃ ᐧᐃᑐᑲᑫᐧᐃᓐ?

1-800-387-5656
(416) 326-5656 ᐧᐁᑎ ᑐᕋᓐᑐ

